13. ESKUBIDE EKONOMIKO ETA SOZIALAK
1. JABETZA PRIBATUAREN ESKUBIDEA ETA ENPRESA ASKATASUNA 
Ez dira oinarrizko eskubideak, beraz, beraien babesa txikiagoa da.
Jabetza pribatua: EK 33.artikulua: 
1.- Jabetza pribaturako eta oinordetzarako eskubideak onartzen dira.
2.- Eskubide horien gizarte-funtzioak euren edukia mugatuko du, legeen arabera.
3.- Inor ez da bere ondasun eta eskubideez gabetua izango herri-onura edo gizarte-interesean oinarritutako bidezko arrazoirik gabe, dagokion kalte-ordainaz eta legeek xedatzen dutenarekin bat etorriz.

Enpresa askatasuna: EK 38.artikulua: Enpresa-askatasuna merkatu-ekonomiaren esparruan onartzen da. Herri-aginteek horren gauzatzea eta ekoizpenaren defentsa bermatu eta babesten dituzte, ekonomia orokorraren eskaeren arabera eta, hala denean, plangintzaren arabera. 
Hau 128.1 eta 128.2.artikuluekin lotu behar da: 1.- Estatuko aberastasun osoa bere era guztietan eta bere titularitatea edonorena izanik interes orokorraren menpean dago. 2.- Ekonomia-jardueran herri-ekimena onartzen da. Lege bitartez herri-alorrari funtsezko baliabide edota zerbitzuak erreserba dakizkioke, batez ere monopolio kasuan eta, era berean, interes orokorrak hori eskatzen duenean enpresetan esku-sartzea erabaki daiteke.

Laburbilduz, EK modelo ekonomiko konkretu bat defendatzen du: MODELO DE ECONOMIA MIXTA. Ez da liberala guztiz, baina ezta komunista ere.

2. SINDIKAZIO ASKATASUNA ETA GREBA ESKUBIDEA
Oinarrizko eskubideak dira.
28.1 Sindikatzeko askatasuna.
28.2 Greba eskubidea.
28. artikulua
1.- Guztiek dute eskubidea askatasunez sindikatuen kide izateko. Legeak indar edo institutu armatuentzat edota diziplina militarpean dauden gainerako erakundeentzat eskubide horren erabilera muga edo salbuets lezake eta baita ere legeak herri-funtzionarioek eskubide horren erabileran dituzten berezitasunak arautuko ditu. Sindikatu-askatasunak sindikatuak sortzeko eta aukeratutakoan kidetzeko eskubideak barneratzen ditu, baita ere sindikatuen eskubidea konfederazioak osatzeko eta nazioarteko erakunde sindikalak sortzeko edo daudenetan kidetzeko. Inor ezin da sindikatu batean kidetzen behartu.
2.- Langileen grebarako eskubidea onartzen da euren interesak defendatzeko. Eskubide horren erabilera arautzen duen legeak erkidegoaren funtsezko zerbitzuen mantentzea segurtatzeko behar diren bermeak ezarriko ditu.
3. POLITIKA SOZIAL ETA EKONOMIKOKO GIDA PRINTZIPIOAK
Definizioa: estatu soziala definitzen duten eskubide sozialen multzoa da eta EK III.Tituluan aipatzen da.
Familiaren babeserako printzipioak: EK 39
39. artikulua
1.- Herri-aginteek familiaren gizarte-, ekonomia- eta zuzenbide-babesa segurtatzen dute.
2.- Herri-aginteek, era berean, seme-alaben erabateko babesa segurtatzen dute, horiek, euron jatorria alde batera utzita, legearen aurrean berdinak dira, eta beraien amen erabateko babesa ere, egoera zibila edozein izanik. Legeak aitatasunaren ikerketa bideratuko du.
3.- Gurasoek ezkontzaren barne ala kanpo izandako seme-alabei era guztietako laguntza eskaini behar die, adingabeak direnean eta zuzenbidean hori eskatzen den gainerako kasuetan.
4.- Umeek euren eskubideen aldeko nazioarteko itunetan aurreikusitako babesa izango dute.

Sektore berezien babeserako printzipioak: EK 40, 41 eta 42.
40. artikulua
1.- Herri-aginteek aurreramendu sozial eta ekonomikoarentzat egoera faboragarrienak eta eskualde eta pertsonen errentaren banaketa zuzenagoa sustatuko dituzte, egonkortasun ekonomikorako politikaren esparruan. Bereziki, guztientzako lana bilatzen duen politika egingo dute.
2.- Era berean, herri-aginteek lanbide-heziketa eta -birmoldaketa bermatzen dituen politika sustatuko dute; lan-higiene eta -segurtasunaz arduratuko dira eta beharrezko atsedena bermatuko dute, lan-jarduna mugatuz, aldizkako oporrak ordainduz eta zentro egokiak sustatuz.
41. artikulua
Herri-aginteek hiritar guztientzat herri-erregimeneko Gizarte-Segurantza mantenduko dute, behar beste laguntza eta gizarte-prestazio bermatzen duena premiazko egoeretan, bereziki langabezian. Laguntza eta prestazio-osagarriak askeak izango dira.
42. artikulua
Estatua bereziki arduratuko da atzerrian dauden langile espainiarren ekonomia- eta gizarte-eskubideak babesteko, eta horien itzuleraren alde zuzenduko du bere politika.



Hiritar kontsumitzaileen babeserako printzipioak: 39.4, haurrak; 48 gazteria; 50 pertsona helduak;  49, gabeziak dituzten pertsonak.
Ondare eta ondasunen babeserako printzipioak:  kontsumitzaileak;  osasuna; kultura; etxebizitza.
Estatuaren iharduera definitzen dituzten printzipioak: errentaren banaketa;  zientzia eta ikerkuntza.
43. artikulua
1.- Osasuna babesteko eskubidea onartzen da.
2.- Herri-aginteei dagokie herri-osasuna antolatu eta babestea, behar diren aurreneurri eta prestazio eta zerbitzuen bitartez. Horretarako legeak ezarriko ditu guztion eskubide eta betebeharrak.
3.- Herri-aginteek osasun-heziketa, heziketa fisikoa eta kirola sustatuko dituzte. Era berean, aisiaren erabilera aproposa erraztuko dute.
44. artikulua
1.- Herri-aginteek guztiok duten eskubidea kultura eskura izateko bultzatu eta babestuko dute.
2.- Herri-aginteek guztion interesaren onurarako zientzia eta zientzia- eta teknika-ikerketa bultzatuko dituzte.
45. artikulua
1.- Guztiok dute gizakiaren garapenerako egokia den ingurumena izateko eskubidea, baita ere bera kontserbatzeko betebeharra.
2.- Herri-aginteak arduratuko dira baliabide naturalen erabilera arrazionala izan dadin, bizitzaren kalitatea babestu eta hobetzeko eta ingurumena defendatu eta lehengoratzeko, horretarako ezinbestekoa den elkartasun kolektiboa euskarri izanda.
3.- Aurreko atalean xedaturikoa, legean ezartzen denaren arabera, hausten dutenei zigor penalak edo, hori dagokienean, administraziozkoak ezarriko zaizkie, baita eginiko kaltea konpontzeko betebeharra ere.
46. artikulua
Herri-aginteek Espainiako herrien historia-, kultura- eta erti-ondarea, eta bera osatzen duten ondasunak, bere zuzenbide-erregimena zein titularitatea edozein izanik, kontserbatzea bermatuko dute, eta bere aberastea sustatuko dute. Zigor legeak zigortuko ditu ondare horren kontrako erasoak.

47. artikulua
Espainiar guztiek etxebizitza duin eta egokia izateko eskubidea dute. Herri-aginteek beharrezko baldintzak sustatuko dituzte eta eskubide hori gauzatzeko behar diren arauak xedatuko dituzte, lurraren erabilera interes orokorraren arabera arautuz espekulazioa galarazteko.
Erkidegoak herri-erakundeen hirigintzarako egintzak ekartzen dituzten gainbalioetan parte hartuko du.

48. artikulua
Herri-aginteek gazteek politika-, gizarte-, ekonomia- eta kultura-garapenean parte-hartze aske eta eraginkorra izateko bideak bultzatuko dituzte.
49. artikulua
Herri-aginteek ezindu fisiko, sentsorial eta psikikoentzat aurreikuspen-, tratamendu-, errehabilitazio- eta integrazio-politikak egingo dituzte, batez ere, Titulu honetan hiritar guztientzat onartzen diren eskubideen gozamenean babestuko dituzte.
50. artikulua
Herri-aginteek, dagozkien eta aldizka gaurkotutako pentsioen bidez, zahartzaroan dauden hiritarrentzat ekonomia-nahikotasuna bermatu bermatuko dute. Era berean, eta senitartekoen betebeharrak alde batera utzita, horien ongizatea sustatuko dute, horien berariazko osasun-, etxebizitza-, kultura- eta aisia-arazoetaz arduratzen diren gizarte-zerbitzuen bidez.
51. artikulua
1.- Herri-aginteek kontsumitzaile eta erabiltzaileen defentsa bermatuko dute, horien segurtasuna, osasuna, eta bidezko interes ekonomikoak, prozedura eraginkorren bitartez babestuz.
2.- Herri-aginteek, legearen arabera, kontsumitzaile eta erabiltzaileen informazioa zein heziketa bultzatuko dute, horien taldeak sustatuko dituzte eta talde horiek beraiei dagozkien gaietan entzungo dituzte.
3.- Aurreko ataletan xedaturikoaren arabera, legeak arautuko ditu barne-merkataritza eta merkataritza-produktuentzako baimen-erregimena.
52. artikulua
Legeak arautuko ditu euren berezko interes ekonomikoen defentsan laguntzen duten lanbide-elkarteak. Haien barne-egiturak eta jardunbideak demokratikoak izan beharko dute.

39tik 52.artikulura datozen gida printzipioak ez dira ez eskubide ezta oinarrizko eskubideak ere. Beraz, soilik orientazio gisa balio dute Parlamentuak legeak egiten dituztenean eta jasotzen duten babesa ez da oinarrizko eskubideen berdina.
